
BELEID AANGAANDE PLAGIAAT

Inleiding

Plagiaat kom algemeen voor by tersiêre inrigtings oor die wêreld heen. Met die oog op die beskerming van skrywers se intellektuele regte sowel as die integriteit van Die Afrikaanse Protestantse Akademie (Geregistreer by die Departement van Onderwys as ‘n privaat inrigting vir hoër onderwys kragtens die Wet op Hoër Onderwys, 1997), is dit nodig dat elke student bewus sal wees van die voorkoms van plagiaat, wat dit behels en hoe om dit te vermy.

Hierdie dokument dien as beleid vir studente oor die vermyding van plagiaat by die indiening van enige skriftelike werkstuk en/of ‘n skripsie in enige departement van Die Afrikaanse Protestantse Akademie. Die verklaringsvorm hierby aangeheg moet deur die student voltooi en onderteken word en saam met enige werkstuk of skripsie ingedien word. Wanneer studente geskrewe werk doen, moet hulle onderskei tussen hulle eie idees en daardie idees wat hulle nie self uitgedink het nie, maar elders gehoor of gelees het. In die besonder geld dit die onderskeiding tussen dit wat hulle in ‘n amptelike publikasie en/of webblad gelees het en dit wat net deur ‘n geslote groep (bv. ‘n e-pos) gekommunikeer is. Met die oog daarop om te onderskei wat aangehaal mag word en watter werke in die bibliografie erken moet word, móét hierdie dokument onderteken word ten einde ‘n werkstuk of skripsie by hierdie inrigting in te dien.

Wat is plagiaat?

Die algemene siening van studente is dat plagiaat net gepleeg word wanneer iemand anders se woorde gebruik word sonder om die bron te erken. Plagiaat word egter ook in ‘n geskrewe werk gepleeg wanneer ‘n ander persoon se woorde, idees of menings gebruik word sonder om te erken dat dit die ander persoon s’n is. Dit gebeur wanneer ‘n ander persoon se werk woord-vir-woord oorgeneem of in ‘n effens veranderende vorm weergegee word (soos wanneer een woord 0met ‘n bepaalde betekenis deur ‘n ander woord met dieselfde betekenis vervang word) sonder om aan te dui wie se woorde, idees of beredenering gebruik is.

In die lig van bogenoemde is dit nodig dat elle studente verwysings moet gee wanneer hulle aanhaal (die presiese woorde gebruik), parafraseer (‘n ander persoon se idees in hulle eie woorde weergegee) of opsom (die hoofpunte van ‘n ander persoon se mening, teorie of data gebruik).

Dit maak nie saak hoeveel van ‘n  ander persoon se werk gebruik gemaak word (net een sin of ‘n hele paragraaf) en of dit onbedoeld of met voorbedagte rade gedoen is nie, wanneer studente werk aanbied as hulle ie sonder om daardie bron te erken, pleeg hulle plagiaat.

Omdat dit ‘n ernstige misdaad is, word plagiaat as ‘n ernstige oortreding beskou wat swaar gestraf moet word.

Wat meer is, ‘n student word nie toegelaat om enige werkstuk of skripsie in te handig (self in effens veranderde vorm) wat voorheen by enige ander tersiêre instelling, insluitende Die Afrikaanse Protestantse Akademie, ingedien en waaraan ‘n finale punt toegeken is nie. Dit is ook onwettig om ‘n vriend se vorige werkstukke in te handig of om dit te kopieer en as jou eie in te dien. Dit is ‘n ander vorm van plagiaat.

Terwyl die akademiese personeel studente aangaande verwysingsisteme sal leer en hoe om plagiaat te vermy, moet hulle egter ook self verantwoordelikheid neem vir hulle eie akademiese loopbane. Die Afrikaanse Protestantse Akademie sal nie verantwoordelik gehou kan word vir enige finansiële, akademiese of loopbaanverliese wat hulle as gevolg van plagiaat mag ly nie.

Die Senaat se beleid ten opsigte van plagiaat

Ooreenkomstig die senaat se beleid

a. moet elke student hom weerhou van oneerlike gedrag in enige eksamen, toetse of met betrekking tot die voltooiing en/of indiening van enige ander vorm van akademiese werkstuk. Oneerlike gedrag sluit plagiaat in, maar is nie daartoe beperk nie.

b. mag geen student ‘n ander persoon se werk in enige eksamen, toets of met betrekking tot die voltooiing en/of indiening van enige ander vorm van akademiese werkstuk indien sonder volle en behoorlike erkenning van die bron nie. Ten einde aan hierdie vereiste te voldoen moet elke student ‘n verklaring in dié verband voltooi en onderteken wanneer enige skriftelike werkstuk vir beoordeling ingedien word. Van alle voor-en nagraadse studente word verwag om sodanige verklaring in te dien elke keer wanneer skriftelike werk vir beoordeling ingedien word.

VERKLARING TEN OPSIGTE VAN PLAGIAAT

(HIERDIE VERKLARING MOET DEUR DIE STUDENT VOLTOOI, ONDERTEKEN EN SAAM MET ENIGE GESKREWE WERKSTUK WAT VIR BEOORDELING VOORGELÊ WORD, INGEDIEN WORD –
GEBRUIK ASB ‘N SWART PEN)

Volle name: ………………………………………………………………………………………………….

Studentenommer: ..........................................................................

Kurus: .............................................................................................

Jaar: ……………………………………………………………………..

Titel van werkstuk/skripsie

...........................................................................................................................................................

...........................................................................................................................................................

...........................................................................................................................................................

Verklaring

1. Ek is ten volle op hoogte met die Senaat se beleid ten opsigte van plagiaat en oneerlikheid.

2. Ek het Die Afrikaanse Protestantse Akademie se beleid ten opsigte van plagiaat gelees en verstaan dit.

3. Ek weet wat plagiaat is en dat dit verkeerd is. Plagiaat is om ‘n ander se werk te gebruik en voor te gee dat dit jou eie is.

4. Hierdie werkstuk/skripsie is nooit voorheen deur my of iemand anders vir beoordeling ingedien nie.

Handtekening:………………………………………..…
Datum: …………………………………..

Gevolge van plagiaat

U sal geen punte ontvang vir die werk ten opsigte waarvan plagiaat gepleeg is nie, en u mag gevolglik die kursus druip. Verder sal die saak na die Senaat verwys word vir moontlike dissiplinêre optrede in terme van die reëls vir dissiplinêre optrede soos in die statute van Die Afrikaanse Protestantse Akademie vervat.
